
Mondpatologie is die wetenskap wat te doen het met die voorkoming 
en behandeling van siektetoestande en wanformasies van die mond en 
verwante strukture. 

Die primere funksie van die mondpatoloog is om siektetoestande in die 
mond klinies (soos dit in die mond voorkom) en histologies (na dit 
verwyder is) te diagnoseer. Die funksie strek egter baie wyer en het 'n 
baie noue aansluiting by die geneeskunde in die bree sin van die woord. 
Dit omvat ontwikkelingsafwykings asook sistemiese en algemene siek­
tes wat voorkom vanaf die kinderstadium tot die oumensstadium, met 
besondere klem op kanker, die geriatrie (of geneeskunde van oumen­
se), geregtelike geneeskunde en basiese en kliniese navorsing. 

Ek sien die taak van die Departement Mondpatologie aan die Universiteit 
van Pretoria, en ook my eie opdrag, as die uitbouing van hierdie bree 
verbintenis. 

Mondpatologie as spesialiteit is, veral in Suid-Afrika, 'n relatiewe jong 
rigting. Daar is tans net drie geregistreerde spesialis-mondpatoloe in 
die Republiek van Suid-Afrika. In die buiteland is die situasie reeds veel 
beter en geniet mondpatoloe wye erkenning onder mediese kollegas. 

Op eie werf rus daar 'n baie groot verantwoordelikheid op die skouers 
van mondpatoloe om die vak op te hef en bree erkenning te bekom in 
die geneeskunde oor die algemeen; die huidige posisie is sekerlik dee Is 
toe te skryf aan onkunde oor of onbewustheid van die rol en bydrae 
wat mondpatologie lewer tot die geneeskunde. 

Wanneer die opdrag van mondpatologie sinvol en in diepte geevalueer 
word, is daar sekere terreine in die geneeskunde wat pertinent na vore 
kom as gebiede waar mondpatologie 'n besondere bydrae lewer of be­
hoort te lewer. Ek is daar absoluut oortuig van, en ek sien die taak van 
die hoof van die Departement Mondpatologie as die ontplooiing en uit­
bouing van hierdie terreine om tot diens van die gemeenskap ook hier­
in 'n bydrae te maak. 

1. ONTWIKKELINGSAFWYKINGS 

Die eerste is die baie belangrike saak van ontwikkelingsafwykings of 
genetiese siektes. Ons is tans op klein skaal, in samewerking met die 
Departement van Gesondheid, besig om hierdie pasiente teevalueer"en 
beoog om in die nabye toekoms 'n vollediger evaluasie te foods fo.v. 
die tandheelkundige status van hierdie deel van ons bevolking. 

Daar word ook in die vooruitsig gestel om die kurrikulum vir voor­
graadse studente in mondpatologie sodanig aan te"pas dat 'n wyer alge­
mene begrip by tandartse sal bestaan oor die aard en variasie van gene-
tiese afwykings. ' 

Ter illustrasie van die omvang van aangebore afwykings van tande, die 
gesig en kake word genoem dat daar outeurs is wat beweer dat een 
uit elke 30 swangerskappe definitiewe aangebore afwykings, of af­
wykings wat vroeg in die lewe voorkom, tot gevolg het. Ook word daar 
geskat dat tot 25% van die pasiente wat in sekere metropolitaanse hos­
pitale opgeneem word, aan siektetoestande Iy wat geneties veroorsaak 
of geneties be'invloed is. 

'n Groter betrokkenheid van tandheelkundefakulteite by genetiese af­
wykings en die hantering daarvan word bepleit. 

2. MONDKANKER 

Die tweede belangrike, en in sekere opsigte skrikwekkende, aspek 
is die van mondkanker. 

Daar is meer as 200 verskillende siektetoestande wat in die mond kan 
voorkom, waarvan ongeveer 3% lewensbedreigend is. Die rol van die 
mondpatoloog is in die eerste plek om hierdie toestande klinies en his­
tologies te diagnoseer en behandeling voor te skryf. 

Wat egter net so belangrik is, is dat die mondpatoloog aan 'n akade­
miese inrigting opleiding moet verskaf, sodat hierdie toestande ook 
klinies op sinvolle wyse deur tandheelkundige en mediese kollegas 
geevalueer kan word. Hierdie oogmerk kan bereik word deur nie slegs 
'n hoe standaard van opleiding aan voorgraadse studente te lewer nie, 
maar ook gekwalifiseerde kollegas op 'n gereelde basis in te lig oor 
nuwere kennis en metodiek van diagnose. 

Verder is dit ook van die grootste belang om sogenoemde "hoe risiko"­
pasiente, waarna ek later weer sal verwys, oor die jongste selfonder­
soekmetodes in te lig sodat die voorkoms van die gevaarlikste van die 
toestande wat in die mond voorkom, nl. mondkanker, verminder kan 
word. 

Dit is egter op die terrein van die kliniese diagnose van mondsiektes 
dat mondpatologie seker die grootste diens aan die gemeenskap kan 
lewer. Ek stel dit as die hoogste prioriteit om in hierdie verband vanuit 
die Departement Mondpatologie gemeenskapsdiens in sy volle konse­
kwensie deur te voer. 

Die siektetoestande wat in die mond kan voorkom, bied 'n wye navor­
singspotensiaal waartoe die Departement Mondpatologie 'n groot bydrae 
kan lewer danksy die groot omset van gevalle wat deur die Fakulteit 
Tandheelkunde behandel word, asook vanwee die geografiese verband 
van sekere siektetoestande. Dit beteken dat sekere toestande in Suid­
Afrika 'n ander voorkoms aanneem as die wat in die wereldliteratuur 
beskryf word. In hierdie verband verwys ek graag na enkele toestande 
wat tans aandag geniet en waaroor ons beoog om kliniese navorsing in 
die nabye toekoms uit te brei. 

'n Toestand van nekrotiserende gingivitis, wat ook in die volksmond 

bekend staan as loopgraafmond (of piorree), word klassiek beskryf as 
'n siekte van adolessente en jong volwassenes, terwyl ons dit dikwels 
sien in die primeregebit-stadium, m.a.w. selfs by kinders onder die ou­
derdom van ses jaar. Dit is 'n toestand van swak mondhigiene ge­
potensieerde bakteriele infeksie met dikwels 'n sterk komponent van 
anaerobiese bakteriee daarby betrokke. Dit kom dan voor as nekrotiese 
letsels wat ontstaan vanaf die interdentale papillae, met nekrose (of af­
sterwing) van weefsel, ulserasie en afplatting van die sagteweefsel­
kruine tussen die tande. 

'n Diepgaande studie word beoog ten opsigte van die bevolkings- en 
ouderdomsverspreiding sowel as van die organismes wat daarby betrok­
ke is. 

Nog 'n toestand wat anders in Suid-Afrika voorkom as wat die hand­
boekbeskrywing aangee, is die sogenaamde ameloblastoom. Dit is 'n 
toestand wat van primitiewe tandweefsel ontstaan en word in die we­
reldliteratuur as seldsaam beskryf. Dit word ook klassiek beskryf as 'n 
toestand wat by diagnose 1 - 3 em groot is. In Suid-Afrika presenteer 
hierdie toestand heeltemal anders, hoofsaaklik miskien a.g.v. die voor­
koms daarvan onder ons Swart bevolking. In die eerste plek is die let­
sels gewoonlik baie groter wanneer dit gediagnoseer word, en tweedens 
is dit 'n relatief algemene toestand. In die Fakulteit Tandheelkunde word 
daar jaarliks tussen 20 en 30 gevalle gerapporteer. 

'n Uitgebreide ondersoek word ook in die vooruitsig gestel oor die 
agtergrond en omvang van atrofiese stomatitis wat soms met 'n geas­
sosieerde branderige en pynlike gevoel in die mond gepaard gaan. 'n 
Groot persentasie van hierdie gevalle het dikwels 'n mikrobiese ag"ter­
grond. Daar is aanduidings van 'n bepaalde patroon van die betrokken­
heid van mikroorganismes, afgesien van ander beskryfde geassosieerde 
afwykings soos metaboliese en sistemiese versteurings. Dit is interes­
sant dat daar in sekere klinies ooreenstemmende gevalle totaal verskil­
lende organismes by betrokke is. 'n Ondersoek word nou geloods om 
die betrokkenheid van verskillende bakteriee en fungi in hierdie onge­
maklike letsels na te gaan. 

Benewens hierdie enkele voorbeelde van toestande waaraan daar in 
die besonder aandag gegee word, strek die gebied van mondpatologiese 
toestande van eenvoudige onbelangrike ontstekings, ernstiger ontste­
kings, ontwikkelingsafwykings, outo-immune toestande, sistemiese en 
metaboliese toestande, nie-gevaarlike benigne neoplasmas tot maligne 
neoplasmas of kankers van verskillende soorte. 

Kankers van verskillende herkoms en van wisselende verloop kom in 
die mond v~~r. In hierdie verband wil ek my beperk tot plaveisel­
karsinoom van die mond (wat algemeen ook bekend staan as mond­
kanker) aangesien dit die maligniteit is wat verreweg die meeste voor­
kom in die mond - dit maak 90-95% uit van aile kankers in hierdie 
gebied. 

Die statistiek aangaande die voorkoms van mondkanker en die oorle-

wingsyfer van pasiente is skrikwekkend, veral as daar in ag geneem 
word dat indien hierdie letsels vroeg geYdentifiseer kan word, dit in die 
meeste gevalle heeltemal verwyder kan word, met geringe nagevolge. 

Sooos vroeer genoem, stel ek dit as die hoogste prioriteit om met aile 
middele tot ons beskikking te poog om by te dra tot die vermindering 
van die voorkoms van kanker in die mond. In hierdie verband wil ek 
graag noem dat die Nasionale Kankervereniging van Suid-Afrika, in 
samewerking met die Mediese en Tandheelkundige Verenigings van 
Suid-Afrika, in 1982 'n projek loods om die voorkoms en rol van mond­
kanker te verminder, en September 1982 sal dan ook bekend staan as 
Mondkanker-opsporingsmaand. Ek het so pas 'n skrywe in die verband 
ontvang waarin my persoonlike deelname aan die program gevra word, 
en waaraan ek inderdaad met groot entoesiasme gaan deelneem. 

Die huidige statistiese stand van mondkanker sien daar so os volg uit: 
Mondkanker is verantwoordelik vir 3-5% van aile kankersterftes. Daar 
is egter 'n groot geografiese variasie in die voorkoms van hierdie toe­
stand. Die prognose of oorlewing van mondkanker is baie laag. Slegs 
30% van pasiente wat mondkanker het, leef na 5 jaar nog (dit is van 
die heel laagste syfers vir enige kanker). Gemiddeld 50% van mond­
kankers toon reeds verspreiding na ander areas in die liggaam wanneer 
dit gediagnoseer word. In eenvoudige taal beteken dit dat daar in 'n 
land soos die Verenigde State van Amerika ongeveer 7 500 mense per 
jaar sterf aan mondkanker. 

By enige bevolking kom mondkanker meer voor op die tong en mond­
vloer, terwyl dit spesifiek by Blanke mans in die meeste gevalle op die 
onderlip voorkom. By Blanke vrouens en donker rasse kom lipkanker 
baie minder voor as by Blanke mans, hoofsaaklik vanwee pigmentbe­
skerming by die donker rasse en die gebruik van kosmetiese bedekkings 
deur Blanke vrouens. 

In 'n gemiddelde bevolking is daar altyd 'n hoer voorkoms van mond­
kanker onder mans, met 'n piekouderdom van 50-70 jaar by diagnose. 
Om die prentjie miskien vollediger in te kleur en die tol van kanker oor 
die algemeen te beskryf, nog net een statistiese waarde: kanker is ver­
antwoordelik vir ongeveer 25% van aile sterftes by mans onder die 
ouderdom van 75 jaar. 

Die oorsaak van hierdie skirkwekkende statistieke ten opsigte van 
mondkanker kan hoofsaaklik toegeskryf word aan twee faktore: 

1) Die etiologiese of veroorsakende faktore 

2) Die wye verskeidenheid van bee Ide waarmee vroee kankerletsels 
voorkom 

Wat die etiologie of oorsaak van kanker bet ref, is dit betekenisvol om 
daarop te let dat sir Ernst Kennaway en sy medewerkers in 1932 vir die 
eerste keer daarin geslaag het om 'n chemiese stof te identifiseer as die 
oorsaak van kanker by diere. 'n Jaar later het hy nog 'n kanker-veroor-

sakende chemiese stof uitgewys wat vrylik in die natuur voorkom. Lank 
daarna nog, is daar geglo dat aile kankers 'n onvermydelike gevolg van 
ouderdom is en dat daar baie min gedoen kan word om die voorkoms 
van die siekte te verminder. Gelukkig is daar nou bewyse dat baie kan­
kers, indien nie aile kankers nie, in die liggaam op een of ander manier 
'n omgewingsfaktor betrokke het, en kan dit dus in beginsel voorkom 
word. Die identifikasie van omgewingsfaktore en die uitklaring van die 
meganismes waarop kanker ontwikkel, behoort dus die hoogste priori­
teit te geniet in kankernavorsing. 

Of dit moontlik sal wees om kanker ooit volledig te beheer, is 'n ope 
vraag - tog slaag ons tans daarin om toestande soos poliomieHitis en 
skeurbuik totaal onder beheer te hou, terwyl daar nog betreklik onlangs 
geglo is dat so iets onmoontlik is. 

Wat die etiologiese faktore in die ontstaan van mondkanker self bet ref, 
wil ek dit baie duidelik stel dat daar verskeie faktore betrokke is wat 
interafhanklik is en in mindere of meerdere mate bydra tot die ontstaan 
van die toestand. Daar heers egter nog baie verwarring, veral aange­
sien daar so 'n wye geografiese variasie in die voorkoms van mondkan­
ker bestaan. Op grond hiervan beoog ons dan ook om 'n diepgaande 
studie te onderneem oor die faktore betrokke by en omstandighede 
waaronder ons mondkanker in Suid-Afrika sien - en in die besonder 
dan in Transvaal. 

Ten spyte van meningsverskil oor die rol van verskillende faktore, is 
navorsers en akademici dit eens dat 'n baie hoe persentasie gevalle 
(tot 90%) aan omgewingsfaktore gekoppel kan word. Daar is ook se­
kere onkogene (of kankerveroorsakende) faktore waaroor daar een­
stemmigheid bestaan. 

Die meeste gevalle van kanker in die mond is gekoppel aan persoonlike 
gewoontes, geassosieer met lewenswyse en ander omgewingsfaktore. 
Daar is In duidelike wisselwerking tussen die bekende en bewese ver­
oorsakende faktore. Die rol van verskillende faktore wissel in meerdere 
of mindere mate en is meestal beperk tot In bepaalde gebied van die 
mondholte. Dit is baie moeilik om In bepaalde etiologiese faktor uit te 
sonder. 

1) Tabakrook 

Tabakrook word beskou as die belangrikste oorsaak van mond­
kanker. Daar is In lineEke verband tussen die hoeveelheid gerook 
en die risiko van maligne verandering. Pyprook het 'n definitiewe 
verband met lipkanker. 

2) Alkohol 

Alkohol word beskou as die tweede belangrikste faktor in die ont­
staan van mondkanker. In kombinasie met rook, verhoog dit die 
risiko dramaties. 

'n Sterk verband tussen die gebruik van alkohol, lewersirrose, 
('n bepaalde chroniese lewersiekte wat dikwels met die oorma­
tige gebruik van alkohol gepaard gaan) en mondkanker is aan­
getoon. 'n Uitgebreide studie het aangetoon dat persone met hier­
die lewersiekte gemiddeld 13-15 jaar jonger is wanneer kanker ont­
wikkel as in die geval van persone wat nie geassosieerde lewersir­
rose het nie. Die lewensverwagting van hierdie persone is ook baie 
laer. 

Verskeie ander faktore is redelik goed beskryf as veroorsakende fak­
tore, waarop ek egter nie nou wil ingaan nie. Dit sluit die volgende in: 

1) Sonlig 

2) Sekere chroniese irritasies 

3) Bepaalde ystertekorte 

4) Sekere ontstekings- en ander toestande 

Om die komplekse aard van die etiologiese agtergrond verder aan te 
dui en om te illustreer waar die klem vir die toekoms in mondkanker­
navorsing Ie, kan die verloop van 'n onbehandelde kanker op 'n een­
voudige kinetiese model as volg voorgestel word. 

+ 
t t t t t t t 

Genetiese Omgewings- Waarneembaar Simptomaties FATAAL 
voorafbe- & endogene 
stemming faktore 

Die klem val tans op omgewingsfaktore, waarna ons pas verwys het, en 
ook op endogene faktore. Oor laasgenoemde net enkele huidige op­
vattings en gebiede waarop toekomstige navorsing toegespits sal word: 

1 ) 

2) 

3) 

4) 

5) 

Kanker is nie 'n eenstapverskynsel nie maar 'n multistadium-ont­
wikkelingsproses 

Alhoewel die aanvanklike inwerking vinnig kan verloop, is die ont­
wikkeling van kanker 'n langsame proses 

Ge'inisieerde selpopulasies in weefsel blootgestel aan 'n potente 
onkogeen (of veroorsakende agens) kom dikwels ongekoordineerd 
voor en is klonaal van aard. Die daaropvolgende ontwikkeling tot 
kanker kan dan bepaal word deur karsinogene of ko-karsinogene 
omgewingsfaktore (soos dieet, hormonale, chemiese, fisiese of bio­
logiese faktore). Sulke faktore kan dan selektiewe proliferasie van 
variante van klonusse van ge'inisieerde selle tot gevolg he. 

Alhoewel opeenvolgende stadiums van kankerontwikkeling deels 
omkeerbaar kan wees, blyk dit dat die inisiele verandering onom­
keerbaar en persisterend is. 

Alhoewel die aanvanklike verandering mutageen is, blyk dit dat 
die opvolgende verandering wat lei tot die kanker soortgelyk is 

aan die proses van differensiasie, sonder enige bewyse van veran­
dering in die genetiese samestelling van die selle. 

6) Die rol van selkinetika en veranderinge in die selsiklusse is nog 
nie uitgesorteer nie en geniet tans aandag. 

Afgesien van die komplekse aard van die etiologiese agtergrond van 
mondkanker is die tweede belangrike rede vir die swak statistiek daar­
van die wye verskeidenheid van beelde waarmee vroee kankerletsels 
in die mond voorkom. 

Met verwysing na die kinetiese model kan opgemerk word dat daar in 
die ontwikkeling van kanker 'n bepaalde stadium is wanneer die siekte 
waargeneem word voordat dit simptome vertoon. Dit is juis hier waar 
deurlopende opvoeding en opknapping van deurslaggewende belang 
is. Afgesien van die konstante opknapping van die professionele ken­
nis van kollegas het ons 'n besondere taak, naamlik om die sg. "risiko"­
pasiente (waarna ek vroeer verwys het) in te lig om hulleself te on­
dersoek. Risikopasiente is pasiente van 40 jaar en ouer, en is veral die 
wat gewoontes so os rook en oormatige alkoholinname beoefen. Aan 
hierdie pasiente word programme gedemonstreer om vroee afwykings 
krities waar te neem om sodoende op te tree voordat simptome ont­
staan. 'n Kanker met simptome is baie moeiliker hanteerbaar en het 'n 
baie swakker prognose as die vroee asimptomatiese letsels. 

Die probleem bly egter die wye variasie waarmee die vroee letsels kan 
voorkom. Met 'n goeie agtergrond en begrip vir hierdie variasie kan 
enige vroee letsel waargeneem word. Die letsels van vroee kanker het 
dikwels dieselfde voorkoms as 'n wye verskeidenheid van benigne en 
ander algemene kliniese toestande. Intense rooi kolle, nie-traumatiese 
nekrose, nie-genesende fissure, papillomateuse letsels, wit areas en 
korsvorming, veral op die lippe, kan op kanker dui. 

Ter illustrasie van die probleem wys ek graag aan u enkele voorbeelde 
van hoe hierdie vroee kankers kan voorkom. In teenstelling met die 
vroee letsels wys ek graag enkele voorbeelde van hoe gevorderde kan­
kers in die mond Iyk. 

Die laaste reeks gevalle is almal gevorderde gevalle waar die verwyde­
ring van die letsels baie dikwels erg verminkende operasies behels. 
Hierdie gevalle ontvang gewoonlik bestraling, wat my bring by die vol­
gende bydrae wat die Departement Mondpatologie aan die geneeskunde 
kan lewer, nl: 
Die hantering van pasiente wat kop- en nekbestraling vir kanker ont­
vang. 

~ie huidige benadering tot mondkanker bestaan uit chirurgie, bestra­
ling en chemoterapie. Afhangend van die aard en omvang van die let­
sels word die drie behandelingsmetodes dikwels in kombinasie toege­
pas om die beste resultate te verkry. Met effektiewer behandeling ver­
hoog die lewensverwagting van pasiente met kop- en nekkanker. Dit 
lei daartoe dat die risiko van langtermynkomplikasies verhoog. 

Terapeutiese dosisse van bestraling het hoofsaaklik ses tandheelkundige 
komplikasies, naamlik: 

1) Xerostomie (droe mond) 

2) 
3) 
4) 
5) 
6) 

1 ) 

Bestral ingskaries 

Bestralingsmukositis 

Infeksies 

Smaakverlies 

Osteoradionekrose 

Xerostomie 

Bestralingsge'induseerde xerostomie is 'n progressiewe toestand 
waarvan die eerste tekens gesien word ongeveer een week na 
die aanvang van bestraling. 

Normale speeksel het 'n gemiddelde pH van 6,75, en die waarde 
kan daal tot 4,05 na bestraling. Dit lei dan tot verlaagde bufferwer­
king op organiese sure in plaak, met gevolglike karies wat ontwik­
kel. 

2) Bestralingskaries 

Dit is die algemeenste komplikasie. Drie tipes karieuse letsels kom 
voor, nl: 

a) Servikale karies 

b) Verkleuring, met geen opvallende demineralisasie van die tan-
de 

c) Insisale of okklusale karies 

Die probleem hier is dat die karies vinnig verloop en dat die pasien­
te baie dikwels nie daarvan bewus is nie. 

3) Bestralingmukositis 
'n Wye spektrum van letsels kan voorkom, wat wissel van geringe 
eriteem tot erge mukositis. Pseudomembrane, oppervlakkige ulse­
rasie en bloeding word dikwels gesien. Bestralingstomatitis kom op 
enige plek in die mond voor, by enige pasient, maar lewer die 
grootste probleme by tandlose of gedeeltelik tandlose pasiente 
a.g.v. inmenging met die dra van 'n kunsgebit. 

4) Infeksies 

Die algemeenste is Candida albicans infeksie, wat hoofsaaklik die 
gevolg is van 'n verandering in mikroflora wat met die xerostomie 
gepaard gaan. 

5) Osteoradionekrose 

Bestraling lei tot permanente vermindering in bloedvoorsiening, 
met 'n gevolglik verminderde genesingsvermoe van sagte weefsel 
en been. Dit kan lei tot spontane osteoradionekrose of osteoradio­
nekrose gepresipiteer deur trauma. Osteoradionekrose kom minder 
voor as die ander komplikasies en word gesien in 5-15% van die 
gevalle. 

Die mondkomplikasies wat volg op bestraling van die kop- en nekge­
bied kan in die meeste gevalle voorkom of sodanig verminder word 
dat dit nie inmeng met die kwaliteit van lewe van die pasiente nie. 

Die mond- en tandhantering van pasiente wat kop- en nekbestraling 
ontvang, moet dus 'n ingrerende deel uitmaak van die totale hantering 
van hierdie pasiente. Aan die Universiteit van Pretoria is daar 'n multi­
dissiplinere kliniek in die Fakulteit Geneeskunde wat weekliks verga­
der en waar aile kop- en nekkankergevalle volledig geevalueer word. 
Sedert my aanstelling as hoof van Mondpatologie het ek my daarvoor 
beywer om ook in te skakel by die kliniek, en dit is vir my aangenaam 
om u mee te dee I dat ~ns sopas ook deelname aan die kliniek bekom 
het. Die Departement Mondpatologie sal voortaan as direkte skakel dien 
tussen die Fakulteite van Geneeskunde en Tandheelkunde. My opregte 
dank aan kollegas in die geneeskunde, vir die positiewe gesindheid en 
samewerking. 

3. DIE GERIATRIESE PASIENT 

Die hantering van oumense in die algemene tandheelkundige praktyk 
en openbare tandheelkundige dienste is 'n aspek van tandheelkunde 
wat metgroot sorg, deeglike biologiese kennis en die uiterste omsigtig­
heid benader moet word. Die belangrikste uitgangspunt bly egter hier 
ook 'n onberispelike wedersydse vertroue en samewerking tussen die 
tandarts en die medikus. Aileen wanneer ons hierdie beginsel hand­
haaf, kan gesondheidsorg vir oumense tot sy reg kom. 

Oumense is nie maar net gewone ouer pasiente nie; hulle vereis 'n be­
sondere benadering, gewysigde behandeling en kennis van hoe weef­
selveranderinge wat met veroudering gepaard gaan, geneeskunde in 
hierdie steeds groeiende deel van ons bevolking be'invloed. 

Die meeste veranderinge kenmerkend van ouderdom spruit voort uit 
'n afname in endokriene funksie, somatiese mutasie, outo-immune reak­
sies, omgewingsfaktore met vera I 'n voedingsverband, en die vernie­
tiging van vitale intrasellulere strukture met gepaardgaande metabo­
liese steurnisse en 'n afname in katalitiese ensieme en koensieme. 

Dit is baie belangrik om te besef dat veroudering fisiologiese reserwes 
verminder. 

Veranderinge en aanpassings in verskeie organe en sisteme waarvan 

die tandarts ook kennis moet dra, raak o.a. die hart, bloedvate, niere 
longe. lewer endokriene organe en senuweestelsel. 

'n Groot aantal sistemiese veranderinge affekteer ook die mond en kaak­
weefsels en sluit o.a. metaboliese veranderinge, immuunfaktore, osteo­
porose, gewrigsiektes, spieratrofie en homeostase in. 

Die algemene klagtes wat by ou mense ondervind word t.o.V. die mond­
weefsels is in die meeste gevalle gekoppel aan fisiologiese en metabo­
liese stoornisse waarby tekorte aan vitamine, minerale en hormone 'n 
besondere rol speel. 

'n Goed gedokumenteerde studie wat in 1976 uitgevoer is oor die alge­
meenste klagtes van post-menopausale vrouens, nl. abnormale smaak­
sensasie, brandsensasie en herhalende ulserasies van die mondslym­
vlies, he"'- aangetoon dat daar in 56% van die gevalle bevredigende 
reaksie met dieetaanpassing en metaboliese onderstening behaal is; 
30% het goed gereageer op hormonale behandeling, terwyl slegs 5% 
ander behandeling nodig gehad het. 'n Kliniese studie word tans be­
plan om die benadering ten opsigte van hierdie probleme verder te ver­
fyn. 

Met die oog op die bevredigende hantering van geriatriese pasiente 
stel ek myself die volgende mikpunte ten doel; 

1) Die uitbreiding en oordra van kennis aan kollegas in verband met 

a) die besondere kliniese en fisiese toestande van oumense, met 
die klem op die verskil in benadering tot jong en ou weefsels 
en die interaksie van mediese en tandheelkundige probleme; 

b) die besondere sosiale, psigiese en ekonomiese omstandighede 
van oumense; 

c) kliniese ondervinding aangaande die verskeidenheid van be­
handelings wat oumense nodig het; en 

d) kliniese ondervinding in kommunikasie. 

2) Die uitbreiding van samewerking met ander gesondheidsprofessies 
soos sosiale werksters, verpleegsters en sielkundiges. 

4. FORENSIESE ODONTOSTOMATOlOGIE (GEREGTELIKE TANDHEEl-
KUNDE) 

Forensiese Odontostomalogie is die vertakking van die tandheel­
kunde wat aansluit by forensiese medisyne en omvat die professionele 
hantering en ondersoek van tandheelkundige bewyse in belang van die 
gereg, om tandheelkundige bevindings sinvol te evalueer en daardeur 
geregtelike identifikasie te bekom. Daar is basies vier belangrike aspek­
te in forensiese tandheelkunde, nl: 

1) Ondersoek en evaluasie van skade aan tand 
2) Ondersoek van tand- en bytmerke 

3) Tandheelkundige wanpraktyk en nalatigheid 

4) Die identifikasie van onbekende persone, lewend of dood, met 
behulp van tandheelkundige ondersoek 

Die eerste beskryfde geval van "forensiese" tandheelkundige identifi­
kasie deteer uit die jaar 66 n.c. Dit is van kardinale belang dat daar 'n 
absoluut onberispelike verhouding en wedersydse erkenning en same­
werking moet bestaan tussen die forensiese patoloog en die mondpato­
loog in geregtelike ondersoeke, om sinvolle en bevredigende identifika­
sie te kan doen in gevalle waar beide betrokke is. 

Ter illustrasie van die omvang van die vakgebied net enkele gedagtes 
oor twee van die belangrikste aspekte. 

1 ) Die ondersoel< van tand- en bytmerke. 

Hoogs betekenisvolle en positiewe identifikasie van verdagtes is 
moontlik met behulp van die ondersoek van bytmerke. Die prosedu­
re bestaan basies uit die vergelyking van die bytmerkpatroon waar­
geneem by 'n misdaad met die van 'n verdagte. Sulke bytmerke 
kan waargeneem word in vrugte en ander voedselstowwe of aan 
die menslike liggaam self. 

Deur die byimerke goed te evalueer, kan afleidings gemak word 
ten opsigte van die belyning van tande, okklusale verhoudings, 
grootte van tande, afwesigheid of teenwoordigheid van tande en 
veelvuldige ander, wat dan vergelyk word met die van 'n verdagte. 

2) Die identifikasie van onbekende persone 

Dieforensiese odontoloog het 'n uiters noodsaaklike rol te ver­
vul in die identifikasie van bytmerke en onbekende persone. 

In talle gevalle kan die tandarts 'n bydrae lewer tot identifikasie; 
tt-ouens in sommige gevalle is hy die enigste wat 'n positiewe iden­
tifikasie kan doen. Dit geld in gevalle soos vliegtuigongelukke, 
brande, gevorderde stta van ontbinding, ens., waar daar geen 
ander positiewe waarnemings ten opsigte van die res van die lig­
gaam gemaak kan word nie. Dikwels bly die tande behoue wan­
neer die res van die liggaam onherkenbare skade ondergaan het. 
Verder is tandheelkundige herstellings en proteses hoogs bestand 
teen fisiese en chemiese beskadiging. 

Onder die parameters wat gebruik word by tandheelkundige identifi­
kasie is die volgende: 

1 ) Aanta I tande 

2) Herstelling en prosteses 

3) Tandkaries (verrotting) 

4) Wanposisies en rotasies 

5) Tandvorms 

6) Beenpatrone 

7) Volledige kunsgebitte 

8) Bytverhouding 

9) Mondpatologie 

10) Gewoontes 

Aan die hand van enkele voorbeelde kan miskien beter verduidelik 
word wat die rol van forensiese tandheelkundige interpretasie en iden­
tifikasie is: 

1) Sekere gewoontes lei tot bepaalde afwykings, wat positiewe iden­
tifikasie aansienlik kan vergemaklik - 'n voorbeeld is die verande­
ringe wat waargeneem word by 'n pyproker. 

2) Gevalle kom voor waar byvoorbeeld slegs 'n skedel beskikbaar is 
en waar positiewe identifikasie slegs op tandheelkundige aflei­
dings moet berus. 

3) Brande, motorongelukke of vliegtuigongelukke beskadig weefsel 
dikwels sodanig dat geen afleidings ten opsigte van die res van die 
liggaam gemaak kan word nie en die identifikasie slegs berus op 
die ondersoek van die forensiese odontoloog of tandarts. 

Om positiewe identifikasie enigsins moontlik te maak, is dit dus van 
groot belang dat daar tandheelkundige rekords van die betrokke per­
sone moet bestaan. Dit is hier waar daar tans 'n baie groot leemte be­
staan, wat identifikasie in baie gevalle onmoontlik maak - in weerwil 
van die feit dat veelvuldige positiewe waarnemings op post mortem­
materiaal die noodsaaklikheid van sulke rekords duidelik aantoon. 

Huidige en toekomstige status en posisie van Forensiese Odontostoma­
tologie 

1) Voorgraadse opleiding 

Forensiese tandheelkunde in Suid-Afrika ressorteer primer In die 
kader van Mondpatologie. Die vak word op voorgraadse vlak aan­
gebied as 'n basiese kursus om tandartse paraat te maak vir moont­
like konfrontasie met forensiese diagnostiek. Tydens 'n onlangse 
besoek aan die Verenigde State van Amerika het ek 'n studie ge­
maak van die omvang van die aanbieding van die vak in die land 
en in die lig daarvan is ons tans besig met 'n herevaluasie van die 
aanbieding en bestek van voorgraadse dosering. In oorleg met die 
ander tandheelkundefaktulteite werk ons aan 'n gekoordineerde 
opleidingsprogram om ~ns studente meer sinvol op te lei in fo­
rensiese odontostomatologie. 

2) Nagraadse opleiding 

Op nagraadse vlak vorder die opheffing van die vak vinnig. Die 
Universiteit van Pretoria bied 'n Honneurskursus aan, terwyl daar 
aan Wits tans MSc-kandidate besig is met studie. Verder sal die 
Kollege van Geneeskunde van Suid-Afrika eersdaags begin met die 
aanbieding van 'n diplomakursus in forensiese odontostomatologie. 

3) SAVFOS 

In 1979 is die Suid-Afrikaanse Vereniging vir Forensiese Odonto­
stomatologie gestig, waarvan die huidige ledetal 50 is. Hierdie 
vereniging is geaffilieer by die Internasionale Vereniging vir Fo­
rensiese Odontostomatologie, waarin Suid-Afrika 'n leidende rol 
vervul. Die vereniging beywer hom vir die uitbouing van die fo­
rensiese tandheelkunde op nasionale vlak. Ons is groot dank ver­
skuldig teenoor die Departement van Gesondheid, wat die inisiatief 
geneem het en onder wie se leiding ons reeds forensiese odonto­
stomatologie op nasionale grondslag gevestig gekry het. Die De­
partement van Gesondheid het verskeie forensiese konsultante in 
die Republiek van Suid-Afrika aangestel, waarvan die spreker be­
voorreg is om die Noord-Transvaalse konsultant te wees. 

4) Rekords van tandheelkundige status en identifikasie (Ante mortem) 
Soos reeds genoem, is dit van die grootste belang dat daar tand­
heelkundige rekords van persone moet bes1"aan wanneer identifi­
kasie gedoen moet word. In hierdie verband is daar twee aspekte: 

a) Rekords of identifikasie van tandlose, kunsgebitdraende per­
sone 

b) Rekords van persone met eie tande 

a) Wat die kunsgebit draers betref, is die saak baie goed aan die 
vorder. Die Suid-Afrikaanse Vereniging vir Odontostomatologie 
het op sy laaste vergadering, in September 1981, 'n mosie aan­
vaar wat onder andere die beginsel van die merk van kunsge­
bitte ondersteun en 'n aanbeveling bevat dat dit op nasionale 
vlak gedoen word en dat universitere en ander inrigtings sowel 
as statutere instansies 'n ernstige poging moet aanwend om dit 
toe te pas en om hulle lede te oorreed om dit individueel te 
doen. 

'n Tegniek vir die merk van kunsgebitte sowel as 'n gebruiks­
kode vir kunsgebituitkenning is deur die SA Buro vir Standaar­
de aanvaar. 

Die toepassing van gebitmerking behels vier fases: 

i) 'n Toetsperiode of loodsprojek 

ii) Wye toepassing deur inrigtings en statutere klinieke 

iii) Vrywillige toepassing deur die tandheelkundige professie 

iv) Wetgewing deur die parlement ten einde verpligte toepas-
sing in te stel. 

Die eerste fase is reeds voltooi. Onder die bekwame leiding van 
professor C Thomas van die Universiteit van Stellenbosch is 'n uit­
gebreide studie gedoen en is tegnieke en prosedures nou gestan­
daardiseer. 

Die tyd het dus nou aangebreek vir die aanpak van die tweede 
fase. Aan die Universiteit van Pretoria sal die merk van kunsgebitte 
eersdaags as roetine gedoen word, Ek wens hier ook 'n beroep te 
doen op ander inrigtings en statuh~re liggame wat moontlik nog nie 
daarmee begin het nie om hierdie verdienstelike program ook van 
stapel te stuur. Interessantheidshalwe kan hier gemeld word dat, 
afgesien van die forensiese funksie, die merk van kunsgebitte ook 
ander belangrike funksies het. Dit gebeur van tyd tot tyd dat van 
ons senior burgers in ouetehuise 'n aangename 1ydverdryf daarin 
vind om mekaar se kunsgebitte oor en weer uil te ruil. Dit gebeur 
dan dat 'n ramp in die kleine ontstaan wanneer die gebiHe goed 
deurmekaar raak, met die gevolg da"t dil 'n tandarts heelwat tyd 
kos om elke gebit weer aan sy regmatige eienaar te besorg. 

VerdeI' kan die merk van gebitte ook van groot belang wees in 
inrigtings waar pasiente self moeilik beheer daaroor kan uitoe-Fen. 

b) Dit is op die gebied van rekords van persone met eie tande -
waar ons tans in 'n groot persen"tasie van geregtelike gevalle on­
oOt'bl'ugbare probleme het. Ek wil hier 'n beroep doen op kollegas 
om mee 1"e werk aan 'n oplossing vir die toekoms. Dit is sekerlik 
onprakties om sentrale of enige ander volledige rekordsisteme van 
aile pasiente te hou. Daar is egter sekere moontlike uitbreidings 
van rekordsisteme wat oorweging behoort te geniet en wat ek 
kortliks soos volg wil aanstip: 

i) Die volledige aantekening en kontrole van aile werk wat aan 
inrigtings en in private praktyke gedoen word 

ii) Verteenwoordigende X-straalkontrole tydens. aile voiledige 
ondersoeke in algemene prak1vke (vollemorldse X-foto's of 
panoramiese opnames) , 

iii) Volledige X-straalkontrole en modelle van alit)' persone wat 
gereeld vlieg (dit sluit ook gereelde passasiers in:) 

iv) Volledige X-straalkontrole van aile pasiente wat aan universi­
tere inrigtings behandel word 

v) Volledige X-straalkontrole van pasiente wat aan statutere in­
rigtings behandel word 

vi) Verteenwoordigende X-straalkontrole (panoramiese opnames) 
van aile dienspligtiges tydens aanvanklike mediese ondersoeke 
by inname vir diensplig 

vii) Motivering van pasiente oml benewens die vermelding van 
huisdokter, ook die naam van hul tandarts duidelik aan te te­
ken (op In dokument wat hy aan sy persoon dra of tuis hou) 

Opsommend is dit nodig om te onthou dat elke burger in In mo­
derne samelewing verplig is tot 'n bepaalde graad van persoonlike 
verantwoordelikheid. As teeprestasie sal die gemeenskap weer aan 
hom sekere fundamentele persoonlike en ander regte waarborg. 
Dit is op grond hiervan essensieel dat elke burger sy persoonlike 
identiteit gedurende sy lewe en na sy dood onbevraagteken moet 
hou. 

5. NAVORSINGSAKTIWITEITE 

T er afsluiting enkele gedagtes oor die bydrae van mondpatologie tot 
navorsing. Wat basiese sowel as kliniese navorsing betref, kan In nut­
tige bydrae gelewer word. 

1. Basiese navorsing 

Daar is tans verskeie basiese navorsingsprogramme oor norma Ie en 
patologiese toestande in die Departement Mandpato!ogie aan die gang. 

Ek is self reeds sedert 1976 besig met In uitgebreide reeks ondersoeke 
op proefdiere om die patogenese (of die proses van ontwikkeling) van 
kiestes in die kake na te gaan. In samewerking met professor L M Jonek, 
die Direkteur van die Instituut vir Stomatologie en Beenbiologie aan die 
Fakulteit Tandheelkunde, is 'n model beskryf vir die eksperimentele on­
dersoek van kiestes in die kake. Met behulp van hierdie model het ons 
reeds goeie lig verkry op die rol van sekere faktore betrokke by die 
ontwikkeling van hierdie toestand, waaronder: 

1) sekere ontstekingsfaktore 

2) immunologiese faktore 

3) anatomiese faktore 

4) die interafhanklikheid van die betrokke weefsels 

Die navorsingsprogram vir die nuwe jaar sal gebaseer wees op inter­
afhanklikheidstudies met die klem op ekstrasellulere faktore in die 
bindweefsel van hierdie letselsl en veral dan ten opsigte van die rol 
van bepaalde glukosaminoglukans in die gedrag van die kiestes in die 
kake. 

2. Kliniese navorsing 

Met behulp van die eksperimentele model het ons die afgelope jaar 
verskeie kliniese eksperimente onderneem l waaronder die volgende: 

a) Ondersoek na die invloed van Candida albicans (In fungus) op die 
mondslymvlies. Daar heers groot meningsverskil of hierdie orga-

nismes verantwoordelik kan wees vir sekere vroee kankers of kan­
kerveranderinge in die mond. Met behulp van die model is 'n be­
paalde hoeveelheid organismes vir gekontroleerde tydperke in die 
rlJimtes geplaas. Onder eksperimenteel gekontroleerde veranderde 
metaboliese toestande is daar in bepaalde gevalle veranderinge 
in die weefsel waargeneem wat ooreenkom met die van vroee 
veranderinge wat voorkom by mondkanker. Meer uitgebreide on­
dersoeke ten opsigte van veral sistemiese veranderinge word nou 
onderneem. 

b) 'n Tweede reeks projekte waarby die model gebruik is, was toege­
spits op die nagaan en vergelyking van die invloede van sekere 
materiaal en medikamente wat in tandheelkunde gebruik word. 
Indrukwekkende resultat is verkry wat baie kan bydra toot die vol­
ledige evaluering van weefselverdraagsaamheid en van sekere 
reaksies ten opsigte van hierdie tandheelkundige materiaal. 

Verskeie programme, waarvan ek sommige reeds genoem het, is tans 
aan die gang of word in die vooruisig gestel en sluit die volgende in: 

1) Mondkankerondersoeke 

2) Radio-isotoopstudies 

3) Ondersoeke na bepaalde ontstekingstoestande in die mond 

4) Geriatriese tandheelkundige ondersoeke 

5) Geregtelike tandheelkundige ondersoeke 

SAMEVATTING 

Ter afsluiting, mnr die Rektor, die Mondpatologie-departement aan die 
Universiteit van Pretoria het 'n geweldige taak om deur dienslewering, 
die uitbouing van kennis, opleiding op voor- en nagraadse vlak, ba­
siese en kliniese navorsing, en noue samewerking met aile dissiplines 
van tandheelkunde en medisyne 'n bydrae 1-e lewer tot die uitbouing 
van funksionele tandheelkunde, tot optimum gemeenskapsgesondheid 
en tot die geneeskunde in die bree sin van die woord. Ek stel dit as 
hoogste prioriteit om my te beywer om hierdie grootse doel na te 
streef. 

Ek dank u! 

SYNOPSIS 

Oral pathology has a difinite role to play in the medical field, especially 
in the clinical and histological diagnosis of conditions presenting in the 
oral cavity. However, oral pathology is already preforming a much wi­
der function in general medicine - a function which can be extended 
still further. It embraces, amongst others, close co-operation with medi­
cal colleagues in the management of genetic diseases, cancer (inclu­
ding the prevention of cancer and the management of patients already 
receiving radio-therapy), the treatment of geriatric patients (the aged), 
and work in the field of forensic medicine. 

The Department of Oral Pathology is faced with an enormous challenge 
in its efforts to limit the number of cases presenting with oral cancer. 
This condition is responsible for a notable percentage of cancer deaths 
and includes types which drastically shorten the life expectancy of pa­
tients. What makes the situation even more serious is that up to 90% 
of oral cancers are closely associtated with environmental factors which 
can easily be identified and eliminated if only the public were made 
more aware of their existance. Moreover, a high percentage. of oral 
canCers can be successfully treated, provided they are diagnosed at an 
early stage. 

In order to reduce the incidence of oral cancer, The Department of Oral 
Pathology sees it as its primary task to engender in the public mind an 
awareness of oral cancer, and in particular to motivate the "high risk" 
patient to assess his own situation. 

Several research programmes have already been undertaken in the De­
partmen of Oral Pathology. The goal for the future, in addition to basic 
research, is to lay more emphasis on clinical research. 

It is hoped that, by doing so, a greater contribution will be made to 
both the medical and dental health of the community. Extensive pro­
grammes have already been planned in this connection, such as tho­
rough clinical testing of materials and medicaments that are used in 
dentistry. 

Other research programmes planned for the future include work on 
specific oral infections, and more particularly an investigation into the 
background and causes of oral cancer. 

PUBLIKASIES IN DIE REEKS VAN DIE UNIVERSITEIT 

"Gids by die voorbereiding van wetenskaplike geskrifte" - Dr PC 
Coetzee 

2 "Die Aard en Wese van Sielkundige Pedagogiek" - Prof B F Nel 
3 "Die Toenemende belangrikheid van Afrika" - Adv E H Louw 
4 "Op die Drumpel van die Atoomeeu" - Prof J H v d Merwe 
5 "livestock Philosophy" - Prof J C Bonsma 
6 "The Interaction Between Environment and Heredity" - Prof J C Bonsma 
7 "Verrigtinge van die eerste kong res van die Suid-Afrikaanse Genetiese 

Vereniging" - Julie 1958 
8 "Aspekte van die Prysbeheersingspolitiek in Suid-Afrika na 1948" - Prof 

H J J Reynders 
9 "Suiwelbereiding as Studieveld" - Prof S H Lombard 

10 "Die toepassing van fisiologie by die bestryding van Insekte" - Prof J J 
Matthee 

11 "The Problem of Methaemoglobinaemia in man with special reference to 
poisoning with nitrates and nitrites in infants and children" - Prof D G 
Steyn 

12 "The Trace Elements of the Rocks of the Bushveld Igneous Complex", 
Part 1 - Dr C J Liebenberg 

13 "The Trace Elements of the Rocks of the Bushveld Igneous Complex. Part 
II. The Djfferent Rock Types" - Dr C J Liebenberg 

14 "Protective action of Fluorine on Teeth" - Prof D G Steyn 
15 "A Comparison between the Petrography of South African and some other 

Palaeozoic Coals" - Dr C P Snyman 
16 "Kleinveekunde as vakrigting aan die Universiteit van Pretoria" - Prof 

D M Joubert 
17 "Die Bestryding van Plantsiektes" - Prof PM Ie Roux 
18 "Kernenergie in Suid-Afrika" - Prof A J A Roux 
19 "Die soek na Kriteria" - Prof A P Grove 
20 "Die Bantoetaalkunde as beskrywende Taalwetenskap" - Prof E B van 

Wyk 
21 "Die Statistiese prosedure: teorie en praktyk" - Prof D J Stoker 
22 "Die ontstaan, ontwikkeling en wese van Kaak-, Gesigs- en Mondchirur-

gie" - Prof PC Snijman 
23 "Freedom - What for" - K A Schrecker 
24 "Once more - Fluoridation" - Prof D G Steyn 
25 "Die Ken- en Werkwereld van die Biblioteekkunde" - Prof PC Coetzee 
26 "Instrumente en Kriteria van die Ekonomiese Politiek n.a.v. Enkele On-

